










ABSTRAK

Sinikap ng pag-aaral na ito na siyasatin ang mga baryabol pangguro at

pangmag-aaral at buuin ang mungkahing programa sa paglinang ng

positibong saloobin sa paggamit ng Filipino bilang wikang panturo sa Agham

sdPanlipunan. Gumamit ng instrumento na dalawang set ng talatanungan,

tig-iisang set para sa mga dalubturo at para rin sa mga mag-aaral. Sa pag-

uugnay ng kahandaan ng mga dalubturo sa kanilang saloobin sa paggamit ng

Filipino sa Agham Panlipunan at sa pag-uugnay din ng mga saloobin ng mga

mag-aaral sa mga katangiang personal nila, ang Pearson Product-Moment

Coefficient of Correlation ay ginamit. Upang malaman kung may

makabuluhang pagkakaiba ang mga saloobin ng mga dalubturo at mga mag-

aaral sa paggamit ng Filipino sa Agham Panlipunan ang T-test ay ginamit.

Ang kinalabasan ng pag-aaral na ito ay may makabuluhang kaugnayan ang

kahandaan ng mga dalubturo sa kanilang saloobin sa paggamit ng Filipino sa

Agham Panlipunan. Walang makabuluhang kaugnayan ang mga saloobin ng

mga mag-aaral sa mga katangiang personal nila. Walang makabuluhang

pagkakaiba ang mga saloobin nga mga dalubturo at mga mag-aaral sa

paggamit ng Filipino sa Agham Panlipunan. Basi sa pagsusuri at kinalabasan

ng pag-aaral na ito ay nirerekomenda na higit mapataas ang uri ng

kahandaan ng ating mga dalubturo. Iminumungkahi rin na suportahan ng

mga administrador ng mga paaralang tersarya ang pagpapadala ng mga guro

sa mga kapulungang pangwika at paghahanda/pagkakaroon ng mga aklat na

angkop sa asignatura or kursong Agham Panlipunan.

